
GOUVÈNÈ CUOMO ANONSE $27 MILYON SIBVANSYON FEDERAL POU METE PLIS PASE 5.000 NOUYOKÈ 
CHOMÈ NAN TRAVAY ASENISMAN APRE SIKLÒN SANDY 

Fon Pral Ede Lokalite Anplwaye Jenn Moun ak Chomè jwenn Travay nan Efò Asenisman Apre Siklòn 
Sandy 

 
Gouvènè Andrew M. Cuomo te anonse jodi a leta a te garanti yon sibvansyon federal $27 milyon ki pral 
ede mete plis pase 5.000 nouyokè nan travay pou ede aseni kominote kap  eseye relve apre Siklòn 
Sandy.  
 
Finansman an - ki soti nan National Emergency Grant - pral bay nan kominote ki pi frape nan siklòn lan 
pou yo ka anplwaye jenn moun ak chome rapidman pou ede nan travay asenisman nan konte afekte, 
tankou Bronx, Kings, Nassau, New York, Orange, Putnam, Queens, Richmond, Rockland, Suffolk, Sullivan, 
Ulster ak Westchester. Depatman Deta Travay la, kap administre fon yo, pral travay avek kominote pou 
idantifye zòn asenisman epi deplwaye travayè sou sit djòb. 
 
“Pandan New York State komanse rekonstwi ak aseni apre destriksyon enkwayab Siklòn Sandy a te koze, 
gwo kantite travay ki pou fèt bannou yon chans pou bay jenn ak chomè nan New York opòtinite pou 
travay nan asenisman kominote yo, ” te deklare Gouvènè Cuomo. “Finansman sa pral bay jenn moun ak 
moun ki pap travay yo opotinite pou patisipe nan asenisman ak rekonstriksyon kominote ki devaste nan 
siklòn lan, men li pral bay eksperyans travay presye ak fòmasyon pandan yo nan djòb la ki ka sèvi pou 
karyè alavni." 
 
An plis, Gouvènè Cuomo te anonse jodi a leta a met ansanm ak Federal Emergency Management Agency 
(FEMA) lan pou lanse pwogram anplwa lokal pou mete nouyòkè nan plas anplwaye FEMA, ki anpil fwa 
soti lòt kote. Objektif la se anplwaye jiska 700 Nouyòkè.. 
 
“Youn nan fason nou kapab ede New York reyabilite se angaje nouyòkè yo menm nan rekonstriksyon 
kominote yo,” te deklare Ofisye Koòdonate Federal Michael F. Byrne. “Nap genyen yon reyabilitasyon pi 
solid ak anplwaye ki envesti yo pèsonèlman nan siksè li.” 

APLIKE POU YON DJÒB 
 
Depatman Travay pral ede kominote lokal idantifye epi enplwaye travayè.  Moun ki enterese nan aplike 
pou yon travay anba sibvansyon sa ankouraje pou yo kontakte Depatman Travay la nan  1-888-4-
NYSDOL (1-888-469-7365) ouben sou sit www.labor.ny.gov/sandyjobs. Moun ka vizite tou Disaster 
Recovery Center oubeb One-Stop Career Center. 
 
Tou moun yo pa dwe ap travay pou yo kalifye. Yon fwa yo jwenn travay, travayè pral touche $15 lè pou 
yo travay sou pwojè akoutèm ouben alontèm. Travay la pral gen ladann asenisman ak reparasyon strikti 
ak pwopriyete piblik ki kraze nan tout nèf konte yo ki deklare zòn sinistre. 
 
Anplis avantaj ak eksperyans y ap pran nan djòb la, chak travayè pral resevwa èd pou yo jwenn nouvo 
djòb yo. Jenn kalifye pral sètifye tou nan Pwogram Travay Jenn nan New York Gouvènè a. 
 
DJÒB FEMA 
 
Moun ki enterese nan aplike pou yon djòb avek FEMA dwe vizite sitwèb Jobs Express Gouvènè Cuomo 
nan http://www.labor.ny.gov/jobs/regional.shtm  
 
Gen pòs foultaym ak tanporè, soti nan Spesyalis Relasyon Kominotè kap bay sèvis nan kominote ki 
sinistre yo, rive nan asistan administratif. 
 
IDANTIFIYE SIT 
 
Gouvènè Cuomo te mande Depatman Travay kontakte touswit otorite piblik lokal nan lokalite ki afekte 
pou idantifye zòn ki nan bezwen epi voye ekip rekonstriksyon ak asenisman. Otorite piblik lokal ka 
soumèt tou enfòmasyon sou pwojè ak chantye pwojè bay Depatman Travay pa email: 
sandyprojects@labor.ny.gov. 
 
Depatman Deta Travay ak sèvis pou anplwaye moun ankò li yo ak sant kap pwomouvwa karyè nan tout 
zòn afekte yo pral travay aktivman pou branche nouyòkè chomè yo nan lòt djòb. Apre Siklòn Sandy, 
reklamasyon asirans chomaj ki gen pou wè ak siklòn te ogmante rive preske 50.000. 

